
Kiyim-kechaklar
Egalik qo‘shimchalari

1-topshiriq. Matnni oʻqing. Mazmunini so‘zlab bering.

Biz yakshanba kuni kiyim do‘koniga bordik. U yerda kattalar va 
bolalar uchun har xil kiyimlar bor ekan. Do‘kondagi kiyimlar bizga 
yoqdi. Otam onamga chiroyli yubka, menga qora shim, singlimga  
pushti rangli ko‘ylak olib berdi. Biz xursand bo‘lib uyga qaytdik.

-m, -im, -ng, -ing, -si, -i, -miz, -imiz, -ngiz, -ingiz,  
-(lar)i – egalik qoʻshimchalari.

Egalik qoʻshimchalari shaxs yoki narsa-buyumning kimga 
tegishli ekanini bildiradi.

O‘zbek tilida uchta shaxs bor:
I shaxs – soʻzlovchi;
II shaxs – tinglovchi;
III shaxs – oʻzga.

12-darsKiyim-kechaklar
Egalik qo‘shimchalari

1-mashq. Egalik qoʻshimchalaridan mosini qoʻyib, gaplarni 
ko‘chiring.

1. Biz ona... (-m, -ng) bilan kiyim-kechaklar doʻkoniga bordik.  
2. Ota... (-miz, -m) menga sport kiyimi va futbolka olib berdi.  
3. Sizning kiyim... (-ingiz, -lari) qalinmi? 4. Ularning kiyim... (-lari, -ng) 
yangi. 5. Biz kiyim... (-imiz, -lari)ni toza saqlaymiz.

2-mashq. Gaplarda egalik qo‘shimchalarini to‘g‘ri qo‘llab, 
gaplarni ko‘chiring.

1. (Mening / Sening) shimim chiroyli va yangi.
2. Onamning (ro‘molcha / ro‘molchasi) gulli.
3. Bizning (jamoamiz / jamoangiz) ahil.
4. Bu qizning (ko‘ylagim / ko‘ylagi) chiroyli.
5. Bu (singlimning / singling) nimchasi.

-m, -ng, -si, -miz, -ngiz, -lari egalik qoʻshimchalari 
ishtirokida oltita gap tuzing. 3-topshiriqdagi she’rni 
yod oling.

2-topshiriq. Savollarga javob bering.

1.	Qaysi kiyimlar faqat qiz bolalar uchun?
2.	Qaysi kiyimlar faqat qishda kiyiladi?
3.	Qanday o‘zbek milliy bosh kiyimlarini bilasiz?
4.	Oʻzbek milliy kiyimlari qanday matolardan tikiladi?

3-topshiriq. She’rni ifodali o‘qing. 

Do‘ppi kiygan bola

Qambar Ota

Do‘ppisin kashtasida
Aks etadi to‘lin oy. 
Tepasida nur sochib 
Turar go‘yo soʻlim oy.

Do‘ppi kiygan bolaning 
Yo‘llari yaqin bo‘lar.
Mehr to‘la yuragi 
Xalqiga yaqin bo‘lar.

